
HAPET MBLEDHJA

Ermonela Felaj — Miréméngjesi, kolegé!

Megenése kuorumi i Komisionit parlamentar té Sigurisé Kombétare éshté i ploté, e
deklaroj té hapur mbledhjen e planifikuar pér sot.

Né rendin e dités kemi shqyrtimin né parim té projektligjit “Pér Gardén ¢ Republikés
s€ Shqipéris€”.

Propozimi vjen nga Késhilli i Ministrave népérmjet Ministrisé sé Brendshme.
Natyrisht, éshté njé propozim i ri pér njé ligj té ri té Gardés sé Republikés, ndérkohé qé éshté
edhe nj€ premtim 1 kahershém qé Gardés s¢ Republikés t’1 jepnim njé ligj té vetin.

Té ftuar pér té prezantuar projektin kemi: zotin Juljan Hodaj, zévendésministér i
Brendshém, zonjén Elena Pici, sekretaren e Pérgjithshme, zotin Fatmir Shehu, drejtor Juridik
né Ministriné e Brendshme, dhe zotin Krenar Dervishi, pérgjegjés i Burimeve Njerézore né
Gardén e Republikés.

U uroj té gjithé pérfagésuesve té Ministrisé sé Brendshme miré se ardhjen né komision
toné!

Ndérkohé, nga ana e Komisionit té Sigurisé Kombétare, relatore do té jeté zonja
Artemis Dralo.

Para se t’ia jap fjalén zotit Hodaj pér t€ béré prezantimin e projektligjit, mé lejoni té
uroj njé nga kolegét tang, zotin Ylli Shehu pér ditélindjen, megenése éshté njé pérvjetor i
réndésishém. Edhe 100, Ylli! Kalofsh sa mé bukur!

(Diskutim pa mikrofon)

Zoti Zévendésministér, fjala éshté pér ju, pér té na béré prezantimin e projektit. Sot
kemi vendosur t’ju dégjojmé ju, dhe pérfagésuesin e Gardés s€¢ Republikés, pér komentet qé
kané pér projektligjin dhe do té ecim vetém me miratimin né parim té projektit, mé pas, né njé
mbledhje tjetér, do té kalojmé né diskutimin nen pér nen dhe miratimin né térési.

Juljan Hodaj — E nderuar kryetare,

T& nderuar anétaré té komisionit,

Bashkohem edhe uné me ju pér t’i uruar ditélindjen zotit Shehu. Edhe 100 dité té tjera
si kjo e sotmja!

Bashkohem si rralléheré me zotin Murrizi pér llojin e njé ditélindjeje. Besoj se me
mbarimin e kétij viti té véshtiré, me nisjen e vaksinimit dhe funksionimin e masave gé ka marré
geveria, do té kemi mundési gé né njé té ardhme té afért t&é mos kufizohemi vetém me urimet

online.



Ju faleminderit pér kété mundési!

Ju e pérmendét, duke ditur gé ky éshté njé angazhim i kahershém pér té modernizuar
Gardén e Republikés. Projektligji qé propozohet sot, zévendéson njé projektligj, gé¢ mund té
jeté nga mé jetégjatét né Republikén e Shqipérisé, sepse éshté miratuar né vitin 2003 dhe éshté
amenduar pér heré té vetme né vitin 2005. Né até kohé gjérat ishin shumé ndryshe dhe
arkitektura institucionale e Republikés sé Shqipérisé ishte shumé ndryshe. Kujtojmé gé né até
kohé ruajtja e personaliteteve apo e objekteve té réndésisé sé vecanté kryhej edhe me ushtaré
té shérbimit té detyruar dhe pér kété arsye Garda e Republikés ka kété lloj arkitekture té bazuar
mbi grada ushtarake dhe me njé hierarki apo organizim té brendshém tipikisht t& Forcave té
Armatosura.

Angazhimi i késaj geverie gé né vitin 2013 ka gené gé Garda té civilizohet (nése mé
lejohet termi), pra té kthehet né njé organizaté civile, gé u shérben géllimeve té saj dhe té
inkuadrohet né ményré harmonike me até gé éshté edhe organizimi i institucioneve né varési
té Ministrisé sé Brendshme, té cilat jané pérgjegjése né fund té dités pér rendin dhe siguriné
publike né Republikén e Shqipérisé.

Eksperienca e gjaté e ligjit né fugi ka mésuar disa gjéra dhe ka véné né pah disa nevoja
imediate pér t’u adresuar né raport me organizimin ligjor dhe strukturor té Gardés, ndaj ky
projektligj i ri propozohet sot pér té mbuluar gofté edhe ato boshlléqge, por edhe pér té dhéné
edhe njé vizion té ri té asaj gé do té jeté Garda Republike e sé ardhmes, pa i cenuar
funksionalitetin gé ka edhe né ditét e sotme dhe vendin gé z& né strukturat apo institucionet gé
i shérbejné sigurisé publike né vend.

Nga eksperienca e kétyre shumé viteve, po flasim pér mé tepér se 17 vjet, kané dalé né
pah disa nevoja gé duheshin adresuar.

E para lidhet me parimet gé duhet té udhéheqin Gardén e Republikés, pra qé ¢ojné edhe
né transformimin e saj me até gé duhet té jeté té nesérmen. Njé projektligj i ri kété bén, adreson
disa parime, té cilat fillojné qé nga respektimi i té drejtave themelore té njeriut deri te ményra
se si duhet té zbatohen kéto parime né praktiké.

Njé céshtje e dyté gé ngeli problematike dhe duhet adresuar patjetér, éshté roli i
ministrit pérgjegjés pér rendin dhe siguriné publike, si organi kryesor politik dhe gé ka
drejtimin strategjik té Gardés, kuptohet, né raport dhe né harmoni té ploté té asaj gé éshté edhe
roli i ministrit né krahasim me strukturat e tjera té varésisé gé kryejné po funksione né fushén
e sigurisé publike.

Njé risi e treté gé projektligji sjell éshté njé pércaktim mé i qarté i kritereve pér
emérimin, lirimin nga detyra té drejtorit té Pérgjithshém, si dhe pérgjegjésisé specifike, duke

shkuar pastaj edhe te detyrat specifike qé duhet té kryejé Garda e Republikés, ku né ligjin
ekzistues jané shumé té pérgjithshme dhe mund té conin né probleme né interpretimin e tyre
dité pas dite, por duke i pércaktuar mé garté, i jepet edhe forma e asaj gé do té jeté institucioni
I sé ardhmes.

Njé risi tjetér éshté njehsimi apo pérshtatja e organizimit té brendshém gofté né terma
rekrutimi, trajnimi, edukimi, ecuri né karrieré apo gradash me ato gé jané edhe institucionet e
tjera né varési té Ministrisé sé Brendshme.

Kemi njé eksperiencé shumé té miré me Policiné e Shtetit, duke filluar gé nga viti 2014
me ligjin e ri, éshté implementuar e njéjta logjiké me SHCBA-né, duke iu dhéné grada civile.
E njéjta gjé gé bén projektligji sot, gé ju keni pér shqyrtim, éshté edhe sistemi e gradave té
Gardés sé Republikés sé Shqipéris€, qé deri mé sot jané sipas konceptit ushtarak, t’i kthejmé
né grada civile dhe do té kemi mé sé fundi, tri institucione kryesore né varési té Ministrisé sé
Brendshme gé kané té njéjtin sistem jo vetém gradash, por edhe rekrutimi dhe promovimi né
karrieré. Kjo éshté njé risi jo pak e réndésishme, duke pasur parasysh qé eliminon até gé mund
té ishte paqgartési e krijuar ndér vite né lidhje me statusin gé njé organizaté mund té keté né
raport me tjetrén kur kryen detyra gé i pérkasin té njéjtés fushé pérgjegjésie.

Projektligji vjen si njé projektligj i ri edhe pér shkak té detyrimeve qé kemi ndaj
parimeve té teknikés legjislative, duke gené se, meqé ndérrohet mé tepér se gjysma e neneve,
duhet té vinim me njé projektligj té ri dhe jo thjesht me amendime té ligjit ekzistues.

Lidhur me projektligjin gé keni para dhe ne gé po e diskutojmé né parim, nuk do té
doja té zgjatesha né detaje pér nene té vecanta, sepse besoj se né seancat e tjera té komisionit
do t&€ kemi mundési t’i diskutojmé nen pér nen, qofté edhe né mendimet qé€ do té kené deputetét
e komisionit, besoj kjo na ¢on né njé risi dhe premtim té mbajtur sa i pérket pjesés sé
organizimit dhe funksionimit té gradave.

Sa i pérket pjesés buxhetore nuk kemi probleme né kété pjesé, pasi numri i punonjésve
té Gardés sé Republikés mbetet i njéjté dhe sérish Garda, edhe né organizim e ri, do té
funksionojé me té njéjtat numra, edhe né qofté se shihni nuk ka efekt financiar, pasi, nése shihni
relacionin, ku pérshkruhet pjesa e buxhetit, do té shihni nése ka njé ulje né raport me gradat e
médha, ka njé trajtim mé té miré financiar té gradave té uléta, gé ne mendojmé se éshté i
réndésishém dhe duhet té raportojmé edhe me punonjésit e institucioneve té tjera gé jané né
varési té Ministrisé sé Brendshme.

Me lejen tuaj, do té doja té ndalesha kétu, por jam i gatshém té jap detaje dhe shpjegime
té tjera nése ju e gjykoni té nevojshme.

Ju faleminderit!



Ermonela Felaj — Faleminderit, zoti Hodaj, pér prezantimin tuaj!

Eshté e garté gé projekti synon té reformojé Gardén e Republikés, duke i dnhéné asaj njé
gasje sa mé bashkékohore né kushtet dhe rrethanat e sotme.

Jam dakord me ju gé pérvoja e akumuluar prej vitit 2003 deri mé sot éshté, natyrisht,
njé pérvojé e mjaftueshme pér té ndértuar njé projekt té duhur.

Gjithsesi, do té mé duhet t’ia kaloj fjalén pérfagésuesi té Gardés sé Republikés, zotit
Krenar Dervishi, si pérgjegjés i burimeve njerézore, si njé pjesétar i Gardés, sepse, besoj se do
té ishte me interes edhe pér té gjithé anétarét e komisionit toné té kishim njé géndrim té
shprehur né emér té Gardés sé Republikés pér kété projekt.

Fjala pér ju.

Krenar Dervishi — Faleminderit, zonja kryetare!

Té nderuar zotérinj deputeté,

Ju faleminderit pér angazhimin tuaj pér ta béré mé né fund Gardén me njé ligj té ri!

Nuk do té hyj né hollési, té cilat zoti Zévendésministér i shtjelloi, por do té thosha se
ka ardhur koha, ndoshta jemi voné né kété drejtim, pér ta béré Gardén me njé ligj té ri pér té
gjitha ato arsye qé zévendésministri listoi dhe pér ato risi qé sjell projektligji i ri.

Né praktikén e pérditshme hasim shumé véshtirési me ligjin aktual, edhe pér shkak té
periudhés sé gjaté né té cilén ky ligj éshté miratuar, edhe pér shkak té ndryshimeve dhe
dinamikés gé ka sjell€ jeta e pérditshme, detyrat, misioni 1 Gard€s. Mjafton t’ju kujtoj kétu qé
nga koha e miratimit té ligjit jané shtuar struktura té tjera, té cilat Garda i merr né ruajtje, sic
jané organet e vetingut apo organet e reja té drejtésisé dhe marrédhénia me kété institucione
éshté, né njéfaré ményre, e pasanksionuar.

Ajo gé ne e gjykojmé shumé té réndésishme pér ne éshté gé té gjitha aktet nénligjore,
né zbatim té kétij ligji, do t’1 japin njé€ frymémarrje tjetér Gardés. Kemi probleme dhe ndeshim
véshtirési né marrédhéniet me institucionet e tjera shtetérore apo marrédhéniet edhe me
subjektet private gjaté ushtrimit té detyrés gjaté misionit, sepse shumé prej kétyre nuk jané té
parashikuara né ligjin aktual.

Njé tjetér risi, té cilén do té doja ta pérmendja, pastaj éshté e drejta e ligjvénésit, ményra
se si do té vazhdojé dhe si do té procedohet mé tej, éshté gé ne kemi parashikuar né vitin aktual
qé disa funksioneve, njé strukture t€ pércaktuar né Gardén e Republikés, t’u jepen atributet e
Policisé Gjygésore. Kjo jo vetém pér rritjen e sigurisé dhe pér parandalimin e ngjarjeve, por e
marré thjesht, ne aktualisht nuk kemi akses né sisteme, qé kontrollohen nga Policia e Shtetit,

dhe mendojmé gé éshté e domosdoshme pér Gardén e Republikés, sepse lidhet pikérisht me



kété, duhet té kesh atributet e Policisé Gjyqgésore qé té kesh mé pas atributet pér té hyré né kéto
sisteme.

(Nuk dégjohet)

Ermonela Felaj — Me sa duket keni njé problem me lidhjen.

Krenar Dervishi — Besoj se tani dégjohem.

Nuk kam ndonjé gjé tjetér pér té shtuar, pérvec atyre qé tha zévendésministri.

Ju falénderoj edhe njé heré pér angazhimin tuaj pér ta béré Gardén me njé ligj té ri!

Jemi té gatshém pér ¢do pyetje dhe sgarim gé mund té na kérkoni.

Ermonela Felaj — Faleminderit, zoti Dervishi!

Fjalén do t’ia kaloj relatores, zonjés Artemis Dralo, pér t€ na béré€ relatimin n€ emér té
Komisionit té Sigurisé dhe pér té na shprehur piképamjet né raport me projektin e propozuar.

Artemis Dralo — Faleminderit, zonja kryetare!

Té nderuar kolegé,

Té nderuar pérfagésues,

Piké sé pari, mé lejoni té theksoj se nevoja e késaj nisme éshté diktuar edhe si prioritet
I Ministrisé sé Brendshme, konkretisht si pérmbushje e prioritetit pér mbrojtjen dhe siguriné
kombétare, forcimin e rendit dhe té sigurisé publike.

Késhtu lindi domosdoshméria e reformimit kétij kuadri ligjor pér Gardén e Republikés,
duke pércaktuar né ményrén mé té garté dhe mé té ploté detyrat dhe pérgjegjésité e Kkétij
institucioni.

Qéllimi i kétij projektligji, kryesisht, éshté reformimi i Gardés, ashtu si¢ u pérmend
edhe nga parafolésit, si njé ligj tashmé i vjetér, le ta konsiderojmé késhtu, dhe né kété ményré
mundésohet pérmirésimi i veprimtarisé sé kétij institucioni né térési, por edhe pérafrimi i tij
me institucionet homologe.

Si objektiv i reformés sé kétij ligji éshté parashikuar riorganizimi né térési i Gardés,
duke pérafruar statusin e punonjésit té kétij shérbimi me até té punonjésit té Policisé sé Shtetit,
por njékohésisht duke e ruajtur kété mision.

Disa nga objektivat gé duhet té theksohen, té cilat qé synohen té arrihen me miratimin
e kétij projektligji jané konkretisht:

- Pércaktimi me ligj té vecanté dhe té integruar té organizimit dhe té funksionimit té
Gardés dhe té sistemit té gradave té karrierés sé punonjésve té kétij institucioni;

- pércaktimi mé i ploté i veprimtarisé sé Gardés né térési;

- pércaktimi i garté i autoriteteve dhe kompetencave té tyre;



- pércaktimi me ligj i kritereve té emérimit, por edhe té lirimit t& drejtorit té
Pérgjithshém;

- pércaktimi me ligj i kritereve té pérgjithshme dhe i kritereve té vecanta té pranimit té
punonjésve, i autoriteteve pérkatése pér nxjerrjen e akteve nénligjore né vecanti, duke ndaré
pércaktimin e rregullave té brendshme té organizimit té Gardés nga drejtuesi.

Por kétu pérfshihen edhe dispozita pér personelin, disiplinén, pajisjet, mjetet,
armatimin, sigurisht me vendim té Késhillit té Ministrave.

Qasja e pérafért me Policiné e Shtetit pér sa i pérket sistemit té gradave, arsimimit,
marrédhénieve té punés éshté sigurisht edhe njé objektiv tjetér.

Hartimi i kétij projektligji vjen si domosdoshméri e aktualitetit. Periudha mbi 15-
vjecare gé ka kaluar nga ky ligj, i cili aktualisht vazhdon té jeté né fuqi, ka sjellé problematika
dhe ka diktuar dinamika té punés, té cilat e kané béré té nevojshém hartimin e kétij projektligji
pér njé pérshtatje sa mé aktuale.

Né fakt, ligji nr. 8869, 1 datés 22.5.2003 “Pér Gardén e Republikés s¢ Shqipéris€”, t&
ndryshuar”, éshté miratuar n€ nj€ kohé kur siguria e personaliteteve realizohej edhe nga ushtaré
té shérbimit té detyrueshém dhe rrjedhimisht struktura, pérbérja organike, si dhe gradat mbartin
terma qé u pérkasin strukturave té Forcave té Armatosura.

Ndér té tjera, nevoja e miratimit té€ njé ligj organik té ri pér Gardén e Republikés sé
Shqipérisé rrjedh, pasi ky institucion ofron siguriné mé té larté dhe mé té specializuar pér
personalitetet e larta shtetérore té vendit, gjithashtu siguron edhe personalitete té tjera
shtetérore qé pér shkak té misionit, por edhe té funksioneve qé ato kané klasifikohen si té tillé.
Organizimi, funksionimi, formimi profesional, kriteret e pranimit, detyrat dhe pérgjegjésité e
Gardés jané specifika té ndryshme nga ato té strukturave té tjera té sigurisé né ministriné
pérgjegjése.

Strukturat e tjera té fushés sé sigurisé si Policia e Shtetit, Shérbimi pér Céshtjet e
Brendshme dhe Ankesat né Ministriné e Brendshme, Shérbimi Informativ Shtetéror, Agjencia
e Inteligjencés sé Sigurisé dhe Mbrojtjes, Policia e Burgjeve, Shérbimi i Mbrojtjes nga Zjarri
dhe Shpétimi, por edhe té tjera funksionojné me ligje dhe organika té vecanta. Ky projektligj
éshté parashikuar né programin analitik té projektakteve té Késhillit té Ministrave té 4-mujorit
té dyté pér vitin 2020 pér Ministriné e Brendshme.

Kuadri ligjor né fuqi, gé rregullon veprimtariné e Gardés ka hasur disa problematika,
té cilat, né fakt, u pérmendén, por, né fakt do té doja té ndaloja te disa problematika si
pérgjegjésia e institucionit, té cilat jané té pércaktuara né ligjin ekzistues. Ato jané shumé té

pérgjithshme, duke 1éné késhtu hapésira pér keqinterpretim, por edhe pér moszbatim.

Nuk parashikohen pérgjegjési dhe kompetenca pér ministrin pérgjegjés pér Rendin dhe
Siguriné Publike si autoriteti mé i larté né nivel politik dhe strategjik té kétij institucioni.
Pérgjegjésité dne kompetencat e drejtuesit té Gardés rezultojné jo té plota. Nuk parashikohen
né ligjin ekzistues parimet mbi té cilat funksionon Garda, detyrat kryesore, veprimtaria, masat
e sigurisé, por edhe simbolet, si dhe nuk jané pércaktuar né ményré té detajuar rregullat pér
marrédhéniet té punés.

Né vijim té asaj gé pérmendi zévendésministri ky projektligj sjell disa risi, si:
parashikimi i té gjitha normave qé e rregullojné kété veprimtari, duke u shmangur kéto
keginterpretime; menaxhimi i strukturave béhet mé funksional dhe rritet eficienca né puné;
reformimi rrénjésor i té gjithé kuadrit ligjor; pérmirésimin dhe garantimin e sigurisé pér
personalitetet né ruajtje.

Pér shkak té réndésisé sé institucioneve koha e mbrojtjes sé Presidentit, té Kryetarit té
Kuvendit dhe té Kryeministrit pas pérfundimit t¢ mandatit apo té lirimit nga detyra ka
ndryshuar né raport me pércaktimet né ligjin aktual.

Pércaktimi me ligj i kohés sé ruajtjes dhe i mbrojtjes sé banesés pas mbarimit té
mandateve té personaliteteve pérkatése; parashikimi me ligj i sigurisé sé presidentit té zgjedhur
pas betimit té tij né Kuvend; pérmirésimi i té drejtave té punonjésve té Gardeés, sigurisht nuk
duhet anashkaluar dhe duhet ndalur mé me shumé vémendje né ¢do detaj dhe né ¢do sugjerim
apo kérkesé nga ana e institucionit té Gardés sé Republikés.

Veprimtaria profesionale éshté e ndaré nga drejtimi politik dhe kjo &shté njé risi; detyrat
dhe pérgjegjésité e Gardés té pércaktohen me ligj dhe jané té njohura pér publikun; rregullimi
me ligj i céshtjeve té formimit bazé, kualifikimeve, specializimeve, por sigurisht edhe té
trajnimeve té vazhdueshme; ndryshimi i sistemit té gradave, duke filluar nga emértimi, kriteret,
procedurat e konkurrimit, por edhe té fitimit té gradés; pércaktimi i garté i marrédhénies
institucionale ndérmjet ministrit pérgjegjés pér Rendin dhe Siguriné Publike, por edhe
drejtuesit té Gardés.

Ky projektligj éshté né pérputhje té ploté me Kushtetutén, si dhe &shté né harmoni té
ploté me legjislacionin né fuqi dhe garanton zbatimin e tyre, duke respektuar té drejtat dhe lirité
e njeriut.

Miratimi i kétij projektligji do té sjellé shfugizimin e ligjit nr. 8869, té datés 22.5.2003
“Pér Gardén e Republikés sé Shqipéris€”, t€ ndryshuar™ dhe t€ ligjit nr. 9366, daté 31.3.2005

“Pér gradat dhe karrierén né€ Gardén e Republikés s€ Shqipérisé”.



Ky projektligj nuk synon pérafrimin me ndonjé acquis-i té Bashkimit Europian. Eshté
i ndaré né 13 kreré dhe né 72 nene, pér té cilat do té ndalemi né ményré analitike. Pér zbatimin
e kétij projektligji ngarkohet Ministria e Brendshme dhe Garda e Republikés sé Shqipérisé.

Lidhur me trajtimet gé parashikohen né nenin 13 té projektligjit, theksoj se nuk ka asnjé
efekt financiar shtesé, pasi té gjitha kéto detyra do té realizohen me stafin aktual té Gardés sé
Republikés sé Shqipérisé, pra pa punonjés shtesé.

| ftoj té gjithé kolegét ta votojné né parim kété projektligj, por sigurisht do té ndalemi
edhe né ményré analitike pér té gjitha detajet qé jané parashtruar!

Faleminderit!

Ermonela Felaj — Faleminderit, kolege!

Né fakt, projektligji duket goxha premtues né kuptimin e jetégjatésisé, kété mund ta
konstatosh thjesht duke u nisur nga fakti qé ligji aktual i Gardés, i cili daton né njé kohé goxha
té largét pérmban vetém 31 nene, ndérkohé qé projektligji ri qé propozohet pérmban 72 nene
dhe ka njé rregullim té hollésishém sa i takon organizimin, funksionimit, kritereve té pranimit
dhe té géndrimit né Gardén e Republikés, detyrave funksionale té Gardés sé Republikés, duke
filluar nga drejtuesit dhe deri né nivelin mé té ulét.

Pra, gartésisht kishte ardhur koha qé ne té té kishim njé propozim té tillé. Né vitin 2003,
kur éshté béré ligji, i cili rregullon funksionimin aktual t& Gardés, ruajtja e personaliteteve té
larta té shtetérore, por edhe e objekteve té réndésisé sé vecanté, béhej nga ushtaré té shérbimit
té detyrueshém. Me sa duket kjo ishte njé reminishencé e kohés sé shkuar, ndaj sé cilés ne nuk
mund té géndrojmé indiferenté dhe ka ardhur pikérisht momenti gé té jemi té hapur né kété
diskutim dhe vértet t¢ mund ta reformojmé kété strukturé té réndésishme, e cila ka realisht njé
natyré té vecanté né raport me institucionet e tjera qé kané si detyré ruajtjen e rendit dhe té
sigurisé publike.

Pas kétyre prezantimeve kuptohet qé fjalén e ka kolegét pér pyetje dhe diskutime.

Zoti Murrizi e ka kérkuar fjalén.

Myslim Murrizi - Faleminderit, zonja kryetare!

Kolegé, ju pérshéndes!

Doja té béja 2-3 pyetje.

Sé pari, kemi njé projektligj té ardhur nga Ministria e Brendshme apo ka edhe Garda e
Republikés projektligj t€ sajin t€ propozuar pér t’u miratuar?

Sé dyti, desha té dija se cili model i vendeve té BE-sé éshté marré pér analogji né
hartimin e draftligjit nga Ministria e Brendshme. Cili nga vendet gé na rrethon e zhvesh Gardén

nga gradat ushtarake dhe e barazon me gradat e policisé?

Sé treti, kam njé tabelé pagash pérpara né relacionin shpjegues dhe shoh gé ka ulje
pagash nga niveli aktual i pagave, duke i béré gradén ushtarake dhe gradat civile qé té
pérshtaten, sipas gradave qé ka Drejtoria e Pérgjithshme e Policisé sé Shtetit?

Do té doja gé té kishte gené i pranishém edhe komandanti i Gardés, por besoj se i
nderuari, pérfagéson komandantin e Gardés. Nuk e di se kush do té mé pérgjigjet zoti Hodaj
apo pérfagésuesi i Gardés.

Ermonela Felaj — Faleminderit, zoti Murrizi!

Besoj se edhe zoti Hodaj edhe zoti Dervishi kané pérgjigje pér pyetjet tuaja.

Julian Hodaj — Faleminderit!

Uné do ta ndalem té diskutojmé sot pér nivelin né parim.

Né lidhje me pyetjen nése ka disa projektligje, ka pasur njé grup pune, gé ka punuar
prané Ministrisé sé Brendshme, qé ka gené i drejtuar nga komandanti i Gardés, i cili pér arsye
objektive, doja t’i thosha zotit Murrizi gqé nuk gjendet me ne né komision sot, sepse patjetér gé
do té ishte. Prandaj nuk dua té krijoj njé kegkuptim né lidhje me faktin, por, gjithsesi, edhe
zotérinjté Gardés kané tagér té ploté pér ta pérfagésuar kété institucion pérballé Kkétij
komisioni.

Né kété projektligj, gé ju éshté paragitur nga Késhilli i Ministrave, pas shumé
diskutimeve edhe né grupin e punés, pas marrjes sé mendimeve edhe nga institucionet e tjera,
Késhilli i Ministrave ka ardhur me njé propozim konkret. Kuptohet gé disa mendime té
institucioneve té tjera edhe jané reflektuar né kété projektligj dhe nuk ka nevojé té pérmend qé
komisioni éshté organi pérgjegjés dhe mé pas seanca gé miraton versionin pérfundimtar.
Késhtu gé, edhe ato gé mund té jené dilemat qofté tuajat, qofté té kolegéve tuaj, sugjerimet,
rekomandimet pér ta pérmirésuar kété projektligj, patjetér g€ komisioni do t’1 marré€ parasysh,
do t’1 diskutoj€ dhe ne do té€ jemi shumé t€ lumtur t€ japim edhe mendimin tong.

Né lidhje me pyetjen e dyté, kryesisht éshté marré pér model ligji polak.

Myslim Murrizi — Nuk gjetét njé vend tjetér, po njé vend ish- komunist té merrnit si
shembull?

Juljan Hodaj — Zoti Murrizi, ju mbase e dini mé miré se uné se... (Shképutje)...
shtetérore nuk kané ekzistuar né Europén Peréndimore. Kryesisht kéto detyra né Europén
Peréndimore i kryejné forcat e sigurisé ose forcat e policisé, pavarésisht emrit gé mund té kené.
Pra, nése do té marrim njé shembuj gé nga Italia, Franca ose té tjera, kemi edhe struktura, qé
kané té njéjtén organizim, funksionim dhe status si Garda e Republikés. Pra, nése pérmendim
karabinierét ose xhandarmeérité, gé jané struktura gjysmé ushtarake, por tashmé forca civile, gé

e kryejné kété lloj shérbimi dhe e kryejné mbi bazén e ligjeve ekzistuese. Duke gené se Polonia

kishte modelin mé té afért té asaj gé ishte Garda e Republikés, njé pjesé e miré e dispozitave
jané marré si objekt pune dhe pastaj éshté arritur né até qé ju keni pérpara.

Sa i pérket tabelés sé pagave..

Myslim Murrizi — Nuk ka Italia Gardé Kombétare?

Juljan Hodaj — Italia nuk ka Gardé Kombétare.

Myslim Murrizi — Po Franca nuk ka Gardé Kombétare?

Juljan Hodaj — Shérbimin e Ruajtjes sé Personaliteteve, sipas territorit né Itali ose né
Francé, e kryejné ose forcat e policisé, ose forcat e karabinieréve, ose xhandarmérisé. Késhtu
té gjitha kéto jané forca té sigurisé publike, pra tashmé forca civile. Praktikisht edhe me kété
vecori gé Garda e Republikés, ne po shkojmé aty ku kané shkuar edhe vendet peréndimore.

Ju pérmenda ligjin polak, sepse ai ishte nga i cili mund t& mésonim mé shumé, por nuk
do té thoté qé ligji polak éshté transpozuar né kété gé ju keni para.

Sa i takon tabelés sé pagave, éshté e vérteté ka pluse-minuse, por té vogla. Nése ju e
shihni ka minuse né drejtorin e pérgjithshém, ose né disa grada té niveli té larté, por ka njé
rritje té miré né nivelin bazé, qé éshté pikérisht ajo gé kemi synuar. Njé nga problemet gé kemi
hasur né Ministriné e Brendshme éshté gé policét i kemi té trajtuar mé miré se punonjésit e
Gardés né nivele financiare dhe jemi munduar qé t’1 pérafrojmé. Uné besoj se éshté e ndershme,
sepse né fund té dités edhe Garda e Republikés kryen njé funksion me dobi né funksion té
sigurisé publike né Shqipéri.

Faleminderit!

Ermonela Felaj — Po, zoti Dervishaj.

Krenar Dervishi —Faleminderit!

Lidhur me pyetjen e deputetit Murrizi, uné e falénderoj!

Sé pari, dua té sgaroj se komandanti i Gardés éshté né pamundési pér arsye
shéndetésore pér situatén e COVID-it...

Mysilm Murrizi — Nuk kérkova hesap, sepse e di ku éshté komandanti i Gardés.

Krenar Dervishi — Pra, éshté né njé situaté postkovid, éshté duke u pérkujdesur pér
shéndetin. Fatmirésisht, gjendja éshté e stabilizuar dhe gjithsesi na ka dhéné tagrin pér ta
pérfagésuar.

Uné do té doja té plotésoja dicka lidhur me pérvojat. Ne kemi studiuar pérvoja té shumé
vendeve europiane, pérveg pérvojés gé mbartim né kaq vjet nga bashképunimi me strukturat
homologe. Ajo gé éshté specifike éshté ajo gé zévendésministri e pérmendi, éshté ndryshe né
Europén Peréndimore dhe éshté ndryshe né vendet gé zoti Murrizi i quajti ish- komuniste, por
qé€ ne jemi né hapa t€ nj&jté pér t’u pérafruar me legjislacionin europian. Ligji polak, té cilit ne

pérgjithésisht i jemi referuar, éshté miratuar né vitin 2017. Natyrisht mbart edhe asistencén e
ekspertéve té BE-sé. Ne na u duk ligji mé i pérshtatshém, sepse pérafron shumé edhe me
organizmin, edhe me misionin, edhe me ményrén e Kryerjes sé detyrave nga Garda e
Republikés.

Sa i takon problemit té pagave, pér té cilin zoti Murrizi béri pyetje, uné mund té them
se pér heré té paré né Gardén e Republikés ka njé rritje pagash, gé éshté e konsiderueshme,
nése marrim parasysh edhe situatén, edhe gjendjen né té cilén ndodhemi dhe éshté ajo qé
specifikisht pérmendi zévendésministri, qé parimi ka gené gé té rriten pagat e nivelit té ulét
dhe té zbutet diferenca me pagat e gradave té larta.

Faleminderit!

Ermonela Felaj — Pra, &shté e garté, ne kemi njé projekt, ju keni gené té pérfshiré né
grupin e punés, né raport me variantin pérfundimtar té projekti, qé i &shté sjellé né Kuvend, ju
keni disa kontestime, té cilat besoj se Ministria e Brendshme duhet té jeté e informuar, por tani
kéto i jané béré prezent edhe Komisionit té Sigurisé dhe kjo ishte arsyeja gé ju sot ishit té ftuar.

Ndérkohé, ne do t’i japim vetes mundésiné t€ diskutojmé secilin nga kéto géndrime,
por té marrim parasysh edhe géndrimet e kolegéve té Komisionit té Ligjeve, i cili éshté pér
dhénie mendimi. Pra, puna joné nuk fillon e mbaron sot, do té zgjasé edhe pak, sa té zgjedhim
variantin mé té miré dhe mé konsensual.

Zonja Xhina.

Elena Xhina- Pérshendetje!

Falénderoj, zotin Hodaj, pér prezantimin e projektligjit!

Gjithashtu, falénderoj edhe relatoren, pér sgarimin e hollésishém gé i béri projektligjit!

Pyetja ime lidhet me nenin 20, ku flitet pér kriteret e pranimit té punonjésve té Gardés.
Aty shohim gé jané shtuar disa kritere té reja né krahasim me ligjin ekzistues. Kéto kritere té
reja pranimi, zoti Hodaj, a sjellin ndryshim, a sjellin ndonjé penalizim te punonjésit aktual té
Gardés? Pra, a rrezikohen punonjésit aktualé qé pér shkak té kétyre kritereve té reja té pranimit
té dalin pa puné? A keni béré ju njé analizé té tillé? Sepse ne shohim gé punonjési i Gardés
duhet té jeté i moshés 19-30 vjec. A keni ju punonjés té Gardés qé jané mbi kété moshé dhe
rrezikojné té mbeten pa puné pér shkak té kétij kriteri té parashikuar?

Pyetja e dyté lidhet me terminologjiné e re “vértetim 1 besueshmérisé”, nga cili
institucion I&shohet ky vértetim?

Kéto ishin dy pyetjet e mia, ju pérgézoj pér projektligjin, pasi ka njé kuadér ligjor shumé
té ploté dhe qé e reformon térésisht Gardén.

Ermonela Felaj — Faleminderit!

Po, zoti Hodaj.

Juljan Hodaj- Faleminderit!

Uné besoj se kéto ¢éshtje do t’i diskutojmé me detaje kur té kalojmé te diskutimi nen
pér nen, megenése iu referuat neneve specifike. Gjithsesi, vetém pér njé shpjegim paraprak,
uné do té thosha gé né nenin 20 jané kriteret e pranimit né garé. Kjo nuk prek punonjésit
ekzistues, pra nuk jané kritere té géndrimit né Gardé. Kjo do té thoté qé kétej e tutje me hyrjen
né fuqi té ligjit té gjitha pranimet e reja do té duhet té respektojné kéto kritere. Nése e shini
né raport me kriteret ekzistuese, ato jané mé té forta dne mé té pérforcuara, sepse Ministria e
Brendshme ka qé nga viti 2013 qé ka njé objektiv, qé éshté specifikuar mé tej edhe né mandatin
geverisés té vitit 2017, pra té krijohen institucione té forta me profesionalizém dhe integritet.

Sé dyti, vértetimi i besueshmérisé sot éshté dicka gé kérkohet pér té punuar kudo né
fushén e sigurisé publike. Sot gé po flasim kérkohet edhe pér rekrutimin e punonjésve té
SHPSF-ve. Organi kryesor gé e jep kété vértetim éshté Policia e Shtetit, sepse ka data bazat e
nevojshém dhe lidhet me institucionet e tjera gé do té japin informacion pér kété géllim.
Késhtu gé nuk besoj se kjo do té ndryshojé, thjesht éshté njé kriter pérforcues gé té garantohet
integriteti i té gjithé atyre gé do té pranohen rishtas né Gardén e Republikés. Kjo shkon krahas
me verifikimin g€ do t’iu béhet punonjésve té€ Gardés né vazhdim.

Ermonela Felaj— Zoti Dervishaj, a keni gjé pér té shtrua?

Krenar Dervishi — Jo, nuk kam gjé.

Ermonela Felaj - A ka pyetje nga kolegét?

Zonja Dhima.

Antoneta Dhima- Faleminderit!

Falénderoj zévendésministrin, pér prezantimin dhe pérfagésuesin e Gardés!

Ky éshté njé hap i réndésishém pér funksionimin e Gardés.

Pyetja e paré éshté: me miratimin e kétij projektligji a do t€ merren parasysh té gjitha
problematikat gé jané krijuar deri tani me ligjin ekzistues?

Sé dyti, ne si komision na ka ardhur njé informacion me disa mendime dhe kontestime
lidhur me projektligjin nga komandanti i Gardés sé Republikés. A éshté béré ndonjé konsultim
me Ministriné e Brendshme dhe me grupin e punés né lidhje me kéto mendime dhe kontestime,
gé komandanti i Gardés ka pér draftin?

Faleminderit!

Ermonela Felaj— Zoti Hodaj dhe pastaj zoti Dervishi.

Juljan Hodaj - Ideja éshté gé nga e gjithé analiza paraprake qé i éshté béré
funksionimit té deritanishém dhe ju e pérmendét edhe veté, zonja kryetare, se jané 17 vjet

eksperiencé, éshté arritur né disa konkluzione, jané evidentuar dhe ne mendojmé qgé drafti
aktual i adreson té gjitha ato problematika, té cilat jané konstatuar deri mé sot. Mendojmé se
institucioni kompletohet, demokratizohet, civilizohet dhe njétrajtésohet me ato gé jané
institucionet e tjera né varési té Ministrisé sé Brendshme, duke i hequr karakterin e trashéguar
ushtarak pér shkak té sé kaluarés dhe duke e kthyer né njé institucion civil, né dispozicion té
nevojave té sigurisé publike.

Pér sa i pérket mendimit té dyté, uné e pérmenda edhe kété, e thashé gé grupi i punés
ka pasur variante, ka diskutuar mbi disa variante. Versioni bazé gé uné mendoj se komisioni
do té ulet dhe do ta shqyrtojé éshté ai gé ka ardhur nga Késhilli i Ministrave, por ne nuk jemi
té mbyllur ndaj mundésisé sé diskutimit edhe t€ mendimeve alternative gé kané ardhur né
komision apo qé jané ngritur si shgetésime pér shkak té shqyrtimit té kétij projektligji.
Disponibilieti yné éshté maksimal pér té ruajtur rolin e té gjitha autoriteteve té pérfshira, gé
parashikon ligji, brenda kufijve té tyre institucionalg.

Faleminderit!

Ermonela Felaj — Faleminderit, zoti Hodaj!

Po, zoti Dervishi.

Krenar Dervishi — Lidhur me variantin e propozuar, sepse nuk jané dy variante, por
njé, natyrisht gé ne me Ministriné e Brendshme nuk jemi palé pérballé, por jemi njé palé dhe
kemi njé detyré, njé mision pér ta béré gardén me njé ligj té ri dhe pérpjekja éshté e pérbashkét
pér ta béré kété gjeé.

Ne kemi disa kontestime, gé ju i keni pérpara, té cilat i kemi diskutuar edhe me
instancat e Ministrisé sé Brendshme. Mendoj se, kur té shqyrtohen nen pér nen, do té kemi
mundésiné t’1 shikojmé dhe t’1 diskutojmé njé nga nj€.

Ermonela Felaj — Faleminderit, zoti Dervishi!

Relatorja kérkon fjalén, e kam kétu prané, né komision.

Artemis Dralo — Kam njé pyetje pér zotin Dervishi, né bazé té kérkesave dhe té
sugjerimeve gé keni dérguar, éshté njé pretendim pér ndryshimin e varésisé sé emérimit té
drejtorit gé deri tani éshté kryer nga Kryeministri dhe kérkohet té kalojé né varési dhe té jeté
kompetencé té ministrit, né fakt, e anasjella. Do té doja njé sgarim pér kété gjé.

Ermonela Felaj — Faleminderit, zonja Dralo!

Besoj se pyetja ishte e garté, pra ka njé géndrim tuajin gé komandanti i gardés ose
drejtuesi i Pérgjithshém i saj né termat e projektligjit té ri té keté emértesén nga Kryeministri,
me propozim té ministrit t¢ Brendshém. Pse Ky insistim gé té jeté emértesé nga Kryeministri,

ndérkohé gé Ministria e Brendshme né propozimine saj ka géndrimin se duhet té jeté emértesé

e ministrit, pér ta ruajtur até gé ka parashikuar ligji deri tani, apo ka arsye té tjera gé justifikojné
géndrimin tuaj?

Krenar Dervishi — Kémbéngulja joné né kété piké éshté pér shkak té réndésisé qé ka
institucioni, por dhe té gradés madhore gé ka drejtuesi i gardés. Mendojmé e gjykojmé gé, pér
shkak edhe té detyrés, integritet qé duhet té keté drejtori i Pérgjithshém i Gardés emérimi té
ishte kompetencé e Kryeministrit, me propozim té ministrit. Edhe e ruajmé nivelin si¢ e kemi,
ashtu sikurse e thashé pér shkak té gradés.

Ermonela Felaj — Faleminderit pér pérgjigjen!

A ka pyetje té tjera?

Zonja Pici kérkon fjalén.

Elena Pici — Faleminderit, zonja kryetare!

Doja té béja vetém njé saktésim t& vogél: neni 17 i projektligjit final, qé ka paragitur
Késhilli i Ministrave né komision, pércakton pikérisht se drejtori i Pérgjithshém i Gardés
emérohet nga Kryeministri me propozim té ministrit. Besoj se kjo e ka plotésuar té gjithé
pritshmériné e institucionit.

Ermonela Felaj — Faleminderit!

Po, zoti Hodaj.

Julian Hodaj — Ajo qé doja té shtoja edhe pér t’i dhéné pérgjigje pyetjes, éshté se pér
ne nuk éshté i réndésishém autoriteti gé eméron sesa detyrat gé do té kryejé.

Zonja Pici e sgaroi se aktualisht edhe né versionin e propozuar nga Késhilli i Ministrave
kjo gjé éshté reflektuar. Uné besoj se i takon komisionit gé, kur té shgyrtohet nen pér nen, té
shihet gé, né bazé té detyrave, duhet ky nivel emértese ose jo. Nga ajo qé kemi si eksperiencé
te Policia e Shtetit éshté qé drejtori i Pérgjithshém i Policisé sé Shtetit emérohet me vendim té
Késhillit t& Ministrave, por jo pér shkak té pamundésisé pér ta eméruar me urdhér té
Kryeministrit, por pér shkak té detyrave gé kryen. Uné besoj se edhe niveli i emértesés shkon
paralelisht me detyrén.

Ermonela Felaj — Faleminderit, zoti Hodaj!

Nga kolegét e tjeré, a ka pyetje?

Po, zoti Qefalia.

Xhemal Qefalia — Faleminderit, zonja kryetare!

Né fakt, éshté gjé e miré gé po normohet kuadri ligjor pér kété institucion kaq té
réndésishém. Duke marré shkas edhe nga vizita qé bémé né Gardén e Republikés, &shté njé

gjé shumé pozitive. Uné mendoj se mé shumé e réndésishme éshté ményra se si jané gasur

problemet gé kané veté punonjésit e gardés sesa vjetérsia e ligjit apo kalimi nga ushtaré té
gardés né profesionisté té ruajtjes. E shikoj se kétu kemi dicka gé ndoshta duhet té sgarohet.

Kam njé pyetje edhe pér drejtuesit e ministrisé. Veérejtjet dhe sugjerimet e sjella
nga komandanti i gardés, gé uroj gé té jeté miré, sepse na inkurajon edhe ne té tjeréve, nga
kontaktet gé kemi éshté shumé miré fizikisht, kané ardhur si rezultat i moskonsultimit me
institucionin e gardés apo mosdakordésisé gé ka pasur Ministria e Brendshme, si propozuese?

Ermonela Felaj — Faleminderit, zoti Qefalial

Po, zoti Hodja.

Julian Hodaj — Né dijeniné time, grupi i punés ka gené drejtuar nga komandanti i
gardés dhe né momentin gé njé grup pune pérfundon punén dhe e dorézon tek autoriteti
propozues, éshté e detyrueshme té shpérndahet pér té gjitha institucionet & mund té kené
interes té shprehen. Né versionin gé ju keni pérpara, jané reflektuar edhe mendimet e
institucioneve, té cilat jané gjykuar se duhet té pérfshiheshin.

Nuk besoj se ka njé mosdakordési, sepse ndoshta momenti i paragitjes sé kétyre
ndryshimeve, shtesave apo mendimeve alternative éshté mé i vonshém sesa momenti kur éshté
aprovuar ligji. Besoj se né shgyrtimin nen pér nen do té keni mundési té shqyrtoni ¢do propozim
alternativ, qofté ato & mund té vijné nga veté institucioni i interesuar, qofté t€ konsultoni
mendimet e institucioneve té tjera qé 1kané ardhur Ministris€ s€ Brendshme, g€ do t’jua vémé
né dispozicion, qofté té keni mendimet tuaja né lidhje me mirorganizimin dhe
miréfunksionimin e kétij institucioni.

Faleminderit!

Ermonela Felaj — Faleminderit!

A kemi ndérhyrje té tjera nga kolegé apo té ftuarit?

Nuk ka. Mé vjen miré gé zoti Hodaj &shté i hapur, né emér té Ministrisé sé Brendshme,
pér t’1 diskutuar edhe njé heré disa pika, té cilat duken g€ nuk kané€ nj€ pranim té ploté nga ana
e punonjésve té Gardés sé Republikés.

Gjaté diskutimit nen pér nen ne do t€ t’i shqyrtojmé nj€ pér njé kéto momente, por uné
do t’ju ftoja, meqgenése nuk jeni pérballé njéri-tjetri, por jeni i njéjti institucion, t& mund té uleni
dhe t’1 shikoni paraprakisht cilat jan€ ato momente, pér t€ cilat ju mund té bini dakord ose nuk
jeni kuptuar drejt, sepse, edhe nga materiali shkresor gé na éshté véné né dispozicion, shihet
garté gé disa dispozita mé shumé kané moskuptim, sepse, né fakt, géndrimi éshté i njéjté, pra
nuk ka ndryshime thelbésore. Do t’ju ftoja ta béni kété gjé paraprakisht dhe, nj€kohésisht,

relatoren e keni t€ gatshme t’ju vijé né ndihmé né ¢do kohé.

Nga ana tjetér, duhet té jeni té hapur, sepse ka njé interes Ky projekt pér té gjithé
punonjésit qé jané né gardé. Ata jané té interesuarit e paré pér té kuptuar se cili do té jeté
pozicionimi i ardhshém i tyre, cili do té jeté trajtimi i tyre i ardhshém financiar. Ka gené kjo
njé kérkesé e vjetér e Gardés sé Republikés qé ata té trajtohen njélloj si Policia e Shtetit né
kuptimin e pérfitimeve financiare, sepse edhe shérbimet gé ofrojné jané tejet té réndésishme,
né jo pak raste pér shkak té detyrés kéta punonjés kané rrezikuar edhe jetén, edhe shéndetin e
tyre. T€ gjitha kéto duhet t’i njohim dhe t’i trajtojmé drejt pérmes ligjit té ri q€ propozohet.

Kolegé, zoti Murrizi, zoti Shehu, duhet té€ bé&mé miratimin né parim dhe na duhet
kuorumi sérish. Zoti Murrizi, zoti Shehu, ju lutem, me kamera! Zoti VVorpsi?

Né mos gaboj, né datén 8 mars projekti éshté parashikuar té kalojé né seancén plenare,
prandaj duhet ta shfrytézoni kohén maksimalisht pér ato momente, pér té cilat nuk keni
dakordési té ploté.

Kolegé, kush éshté dakord me miratimin né parim t&€ projektligjit “Pér Gardén e
Republikés sé Shqipéris€”? Kundér? Nuk ka. Abstenime? Nuk ka.

Miratohet né parim ky projekt.

Faleminderit, kolegé, pér prezencén tuja gjaté dités sé sotme!

Faleminderit pérfagésuesve té ministrisé pér prezantimin qé i béné projektit té ri té ligjit
“Pér Gardén e Republikés s€ Shqipérisé”. Takohemi né diskutimin nen pér nen.

Puné t& mbaré té gjithéve!

MBYLLET MBLEDHJA

